
   Пилеш йӳнчĕк авăнать –

авăнтăр,

пĕчĕкки тĕлĕк курса

савăнтăр.



Аслати, ан кĕмсĕртет,

шăпрах пул.

Сар хĕвел, кĕрсе пӳрте

ăшшăн кул.



Сăпкана алне тăсать

çут шевле,

пуçĕнчен вăл ачашлать

пепкене.



Пилеш йӳнчĕк авăнать –

тӳстĕр-и?

Пĕчĕккийĕ карăнать,

ӳстĕр-и!



Тӳпере тăри юрлать,

«Тăр-тăри,

сăпкара ача çыврать,

куртăр-и?».



Сар ыраш ятлать лешне,

«Шăптарах,

шурă лĕпĕш-тĕлĕкне

куртăрах».



Пилеш йӳнчĕк авăнать, –

авăнтăр,

пĕчĕккийĕ çывăрса

савăнтăр.

